
GOUVENE CUOMO VOTE PWOJE LWA POU YO BAY PEMI POU FOUNISE ANALIZ KONPOTMAN APLIKE
(ABA) POU MALAD KI SOUFRI AK SENTOM ESPEK OTIS

Nouvo Iwa sa ap ede moun ak fanmi jwenn bon kalte founisé ABA epi garanti sipévizyon Eta a sou
sevis ki enpotan pou popilasyon vilnerab

Gouvene Andrew M. Cuomo jodi a te vote yon pwoje Iwa pou kreye yon nouvo pémi eta a ap bay pou
founiseé sévis analiz konpotman aplike (ABA) pou moun ki soufri ak sentom espek otis. Nouvo lwa a pral
ede moun ak fanmi jwenn bon kalte founisé ABA ki gen kalifikasyon akademik ak fomasyon solid,
pandan tou | ap garanti reglemantasyon Eta a ak sipévizyon peémanan founisé sa yo kap travay sere sere
ak yon popilasyon vilnerab.

“Pwojée lwa sa garanti youn nan popilasyon pi vilnerab New York yo pi byen pwoteje,” te deklare
Gouvene Cuomo. “Mwen felisite Lide Majorite Asanble Morelle ak Senaté Fuschillo pou travay yo sou
kesyon sa, epi mwen kontan vote | jodi a.”

Analiz konpotman aplike se souvantfwa yon metod tretman pésonel ki nan benefis moun ki soufri otis.
Lwa sa kreye yon nouvo pemi eta a pou analis konpotman (ki gen omwen yon diplom metriz) ak yon
nouvo setifikasyon pou asistan analis konpotman (ki gen omwen yon diplom kat lane etid siperye), ki
gen yon domen pratik pwoteje.

Ko-lide Sena Dean Skelos te di konsa, “Jodi a, n ap konstwi sou lwa refom asirans istorik la ki te vote nan
lane 2011 pou diminye kantite depans fanmi moun ki soufri ak otis yo. Nouvo lwa sa pral ede diminye
fré yo pou anpil fanmi pou yo ka tounen bay moun pwoch yo tout atansyon yo. Ak gwo ogmantasyon
kantite kote moun ki soufri otis ka jwenn swen yo bezwen an, New York fé yon gwo pa nan garanti Iwa
2011 nou te apwouve a aplike jan yo te prevwa | 1a.”

Lide Majorite a, Joseph Morelle, te di konsa, “De lane pase anwo mwen te travay ak Gouvené Cuomo ak
militan maladi otis pou garanti konpayi asirans kouvri tretman esansyél pou sila yo kap viv ak maladi
otis.” “Ak kreyasyon nouvo pemi pwofesyonél sa, nou fé yon gwo pa nan garanti plizye milye timoun nan
New York ki te dyagnostike ak maladi otis ka resevwa terapi yo merite yo. Mwen di bravo pou Gouvéene

Haitian Creole



a, kolég mwen yo nan lejislati a ak pil ak pakét militan nan New York deske yo te chita ansanm pou
adopte Ilwa enpotan sa.”

“Vot Gouvené Cuomo bay nouvo lwa sa garanti fanmi New York ka jwenn bon kalte swen enpotan pou
moun pwoch yo ki soufri maladi otis,” te deklare Judith Ursitti, direkté afé gouvenman nan Autism
Speaks. “Nou toujou gen yon dét pou li ak pou manm Asanble Joseph Morelle ak Senate Chuck Fuschillo
pou jenewozite, kolaborasyon ak lidéchip yo, san yo nou pa tap ka selebre jounen jodi a. Anba lidéchip
Gouvene Cuomo, New York kontinye rete yon lidé nasyonal nan satisfeé bezwen kominote otis la.”

Hit

W ap jwenn lot nouvel nan sit web www.governor.ny.gov
Eta New York | Executive Chamber | press.office@exec.ny.gov | 518.474.8418

Haitian Creole



